
LIBURU TXALOGARR! BAT 
Agertu berria da, frantsesez, 

León Broussard'en "L'Irrintzina ou 
le Destín des Basques" deritzan li-
burua. (Editions Laffont). 

Gure herria ez da kontraban-
dista-mordo bat. Gure herria ez 
da "Ahuñemendi'n dantzan ari dan 
herri bat". Gure herria ez da Pa-
leolitiko'tik irten ez dan giza-
multzo atzerakoi bat. Gure herria 
ez da harrijasotzaille talde bat. 
Gure herria ez dago aurrerapena-
ren kontra, Europa' ren kontra 
edo Apollo-misiloaren kontra. 

Gure herria, noski, herri bat da. 
Beste herri bat: ez gaiñerakoak 
baiño hobea, ez gaiñerakoak baiño 
g a i s t o a g o a . Europa'ko XX-gn. 
mendean bizi dan herri bat. 

Hau, ordea, gutxitan irakurtzen 
d u g u atzerritarren izkribuetan. 
Euskaldunok. bitxi gatzaizkie, xe-
lebre, nobelagarri; ez, ordea, ha-
ragizkoak .eta gizatarrak. Gutzaz 
agertu ohi diran liburuetan berta-
go bidé gaude folkloretik eta tu-
rismokeriatik, egiatik baiño. 

Broussard'en liburua irakurriko 
dutenek, aitzitik, bere burua in-
dartu eta mamitud nahi duen he
rri bat antzemango dute gurean. 
Atzerritarrak gure herriara milla-

. 

ka doazelarik, mesedegarri gerta-
tuko da liburu hau zabaltzea. Za-
lantzarik ez. 

Ez dut nik esango liburuaren 
puntu guriak xeheki aztertuak eta 
orraztuak izan diranik; eta tama-
la da. Agirre'ren heriotzaren ur-
tea, esate baterako, edo ematen 
dituen izen batzuen gorabeherak 
eta zertzeladak, euskerazko atalak 
eta itzulpenak, ez dirá beti xuxen 
xuxenak. Akats txiki hauek, aixa 
konpon zitezkealako hain zuzen, 
pixu piska bat ken dizaiokete li-
buruari. 

Baiña kanpotar irakurleak (eta 
bertakoak ere bai askotan) gure 
egiazko problemak ongi x a m a r 
azaldurik auhkituko ditu. Bigarren 
partean, eta "Une Europe pluralis-
te" kapituluan bereziki, g o g o a n 
hartzeko asko dagoela iruditu zait. 
Itsastar euskaldunen gorabeherak 
bestetan baiño arreta haundiagoa-
rekin aztertuak izan dirá. 

Besterik ere ba dago. Oraindik 
ere gure arteko zenbait gizarotan 
E.T.A. ri buruz eta Enbata'ri buruz 
mintzatzeko bildur harrigarri hori 
nagusi dalarik, on da, nik usté, 
euskal belaun berriaren gorabehe
rak luzaz hausnarturik ikustea. Al-
de huntatik Broussard jaunak me-
sede haundia egin du; garaia baita 
(eta pasea!) gaurko Euskal He-
rría'z hitzegiten hasteko, eta ez 
1936 - era artekoaz soilki. 

Zorionak, beraz, bihotzez, Brous
sard jauna. 

Euskaldun guzien izenean, eske-l 
rrik asko! 

